
 TXINTXARRI ALDIZKARIA TXINTXARRI.EUS
  

2025-09-19 Ostirala 1.721. ZENBAKIA

Zaintzen duen inurritegia
II. Inurri Eguna ospatu du Inurri elkarteak Usurbilen. Askotariko jarduerak aurrera eraman dituzte, giro zaintzailean / 7

Aktibo eta gogotsu 
daudela erakutsiko 
dute Adinekoen 
Omenaldi Astean,  
urri hasieran / 3

TXINTXARRI

Hasi bezain ederki 
amaitu dute aste 
kulturala 
Extremadurako 
Etxeko lagunek / 7

IX. Erdi Aroko Azokak 
hartuko du Lasarte-
Orian asteburuan; 
egitarau zabala 
prestatu dute / 4

Donostia Arraun 
Lagunak-ek Kontxako 
Bandera laugarrenez 
eraman du 
Lugañenera / 10

Abian jarri dute 
GurasoLeku 
egitasmoa; izen 
ematea zabalik dago 
hilaren 30era arte / 8-9

Ostadar SKT eta Texas 
Lasartearra CFko 
ordezkariek futbol 
denboraldiari hasiera 
emango diote / 13

Euskal Herriko Pentsiodunen Mugimenduak mobilizazioei berrekin die, baita Lasarte-Oriako taldeak ere / 2

Ez dute etsiko



2    ALBISTEA Ostirala 2025-09-19  TXINTXARRI ALDIZKARIA

ERNAI LASARTE-ORIA

Herriko gazteak, Donostian
Ernai Lasarte-Oria eragilearen deiari erantzun eta Donostiako kaleak zeharkatu 
zituzten hilaren 14an dozenaka gazte herritarrek, Ekin eta bultza askatasunera 
lelopean. "Euskal Herriaren independentziaren alde" lan egiten jarraitzeko gogoa 
eta konpromisoa erakutsi zituzten, duela 50 urte erregimen frankistak 
fusilatutako Juan Paredes Manot Txiki eta Angel Otaegi gogoratzearekin batera.

Iñigo Gonzalez Sarobe
Hasi da ikasturte berria baina 
ohiturak ez dira aldatu, ez behin-
tzat Lasarte-Oriako pentsiodunen 
taldeko kideentzat. Enegarren 
aldiz mobilizatu dira, oraingo 
honetan, gutxieneko pentsioak 
eta soldatak parekatzea eskatzen 
duen Herri Ekimen Legegilea 
balioan jarri eta Eusko Legebil-
tzarrean eztabaidatzea galdegi-
teko. Xumela koruko lagunak 
entseguaren aurretik ekintzara 
bertaratu direla baliatuta, Mikel 
Laboaren Txoria txori abestu 
dute aldarrikapen kartelak eutsi 
bitartean. Hilaren 20an Donos-
tiara joango dira, eta 25ean, 
Gasteizera.

"Hortzak erabiltzen ditugu irri 
egiteko, eta, beharrezkoa denean, 
estutu eta erakusteko". Esaldi 
horrek ederki laburbiltzen du 
pentsiodunen aldartea: animotsu 
daude borrokan jarraitzeko, 
baina haserre ere bai, urte ha-
sieratik gogo betez landu duten 
Herri Ekimen Legegilea ez ez-

tabaidatzeko erabakia hartu 
duelako Eusko Jaurlaritzak, 
ekimenaren aurkako "inolako 
zorroztasunik gabeko txosten 
politikoa" aurkeztuta. Horrega-
tik, "engainatuta" sentitzen dira 
eta kaleak berrartu dituzte ikas-

turte berriari ekitearekin bate-
ra, pentsio baxuenak Lanbide 
arteko Gutxieneko Soldatarekin 
(LGS) parekatzea eskatzen ja-
rraitzeko. "Erakundeak dio Diru 
Sarrerak Bermatzeko Errentak 
bermatzen duela pentsiodunen 

babesa, baina ez du esan jaso-
tzaile independente batentzat 
LGSren % 100 zen berme hori 
2019an baliogabetu zutela, gastu 
sozialak murrizteko politiken 
barruan".

Horren ondorioz, ordainsari 
baxuenak dituzten emakumeek 
euren ezkontide edo izatezko bi-
koteen menpe egon behar dutenik 
ere ez dute esan, kolektibo horre-
tako kideek salatu dutenez. "Pen-
tsiodun bakoitzak bere bizikide-
tza harremanak kontuan izan 
gabe errenta nahikoa jasotzeko 
duen eskubidea aldarrikatzen 
dugu, Eskubide Sozialen Euro-
pako Zutabeak, Europako Gutun 
Sozialaren 13. artikuluak edota 
Europako Parlamentuaren 2022ko 
uztailaren 13ko ebazpenak aitor-
tzen duten bezala".

Salatu dute "soberan" dagoela 
Eusko Jaurlaritzaren "zerga 
politika bidegabea" eta adierazi 
dute ez dela dirurik falta Herri 
Ekimen Legegilea finantzatzeko. 
"Enpresa handien aldeko tratuak 
are aberatsago bilakatzen ditu 
aberatsak; pobreak, berriz, orain-
dik eta pobreago".

Mobilizazio gehiago
Lasarte-Oriatik abiatuta, Donos-
tian eta Gasteizen ere mobiliza-
tuko dira herriko pentsiodunak. 
Aurreneko ekintza larunbat 
honetan (hilak 20) aurrera era-
mango du Euskal Herriko Pen-
tsiodunen Mugimenduak eta 
Gipuzkoako hiriburuan ez ezik, 
Arabakoan eta Bizkaikoan ere 

antolatu ditu agerraldiak. Arro-
sa koloreko zatiduran irakur 
ditzakezue xehetasunak.

Bost egun geroago egingo dute 
manifestazio nazionala, Gastei-
zen, 10:30etik aurrera; Andra 
Mari Zuriaren plazatik abiatuko 
dira milaka pentsiodun. Lasar-
te-Oriako eragileko kideek jaki-
narazi dute, maiatzean bezala, 
autobus zerbitzua emango du-
tela eta bihar jarriko dituztela 
salgai txartelak, 10 euroren tru-
ke Ilargi eta Tiburtzio Artizar 
tabernetan.

"Gora pentsiodunak!" oihuka-
tu dute, bukatzeko.

Okendo plazara joandako herritarrak, 'Txoria txori' abesten. TXINTXARRI

Donostian eta Gasteizen 
izango dira hurrengoak
Okendo plazan elkartu dira Lasarte-Oriako pentsiodunen taldeko kideak eta beste 
zenbait herritar, urte hasieratik han eta hemen aldarrikatzen ari direna errepikatzeko: 
pareka ditzatela pentsio baxuenak Lanbide arteko Gutxieneko Soldatarekin 

Hilak 20, larunbata
• Donostia 12:00etan, 

Boulevard-etik abiatuta.
• Gasteiz 12:00etan, 

Artium museotik abiatuta.
• Bilbo 18:00etan, 

Jesusen Bihotzatik hasita.

Hilak 25, osteguna
• Gasteiz 10:30ean, 

Andra Mariaren plazatik. 
Lasarte-Oriako 
pentsiodunak autobusez 
joango dira; txartelak 
salgai dituzte Ilargi eta 
Tiburtzio Artizar 
tabernetan, 10 eurotan.

Datozen 
deialdiak

LABURREAN

Hilaren 16an elkarretaratzea 
egin zuten Oriarte Larrekoetxe 
eraikineko zenbait ikasle eta 
irakaslek, palestinarrei 
elkartasuna adierazi eta euren 
aurka Israel egiten ari den 
genozidioa geratzea eskatzeko. 
Oriarteko Ikama erakundeak 
antolatutako ekintza izan zen. 
Usurbilgo Udarregi 
ikastolakoek ere bat egin zuten 
ekimenarekin.

Oriarteko ikasleak, 
palestinarren alde

ERRAUSKETAREN AURKAKO MUGIMENDUA

Errausketaren aurka kateatu dira
Zubietako erraustegiaren eta hondakinak sistema horren bidez tratatuak 
izatearen aurkako giza katea egin zuten hilaren 14an Donostian, Alderdi 
Ederretik abiatu eta Kontxako hondartzaraino. Dozenaka pertsonak parte 
hartu zuten ekimenean, horien artean, Lasarte-Orian Aire Garbia 
plataformako kideek eta beste zenbait herritarrek. 

AIZPEA AMAS

Aitormen bat

NEURE KABUZ

Ongi etorri denei ikasturte berrira. Dagoeneko, udarako 
egun luzeek alde egin dute azaleko beltzaranaren arrasto 
laburrak bezalaxe, eta Zetak, Zinemaldi edota Erdi Aroko 
azoka bezalako ekitaldiek goxatu beharko digute bihotza 
aurrerantzean.

Uda honetan egin ditudan gauzen artean, aitormen txiki 
bat egin behar dut: Goenkale ikusten hasi gara senideok, 
lehenengo ataletik. Nahi izanez gero, 3.500dik gora atal eta 
22 denboraldi geratzen zaizkigu aurretik. Berrikustaldia hasi 
baino egin ez dugun arren, hiru ideia ondorioztatu ditzaket 
jada: Kontxu Odriozola burutik oinetarainoko aktore puska 
zela, ahozko euskararentzat izugarrizko bultzada eta pizga-
rria izan zela (gogoratzen ‘ni ez naiz titikoumea’, ‘hori egina 
zagok’ edo ‘akabo fandangoa’ bezalako esamoldeak?) eta 
Euskal Herrian inoiz ekoitzi den kulebroirik handiena izan 
dela.

1994ko urriaren 3an estreinatu zen Euskal Telebistan, 
duela 30 urte baino gehiago, azkar esaten da. Orduan, 9 urte 
betetzeko nengoen, eta gogoan dut gurasoek ez zidatela 
ikusten uzten, ordurako ohean egon behar izaten nintzelako. 
Zuzenean ikusi ez arren, Goenkale-ko istorioak bolo-bolo 
ibiltzen ziren, Arraldeko gorabeherak Hortentsi eta Marga-
riren mingainetan bezala. Franko aldatu da gizartea orduz 
geroztik. Don Luis apaiz maitagarriaren figuraren atzean, 
eliza katolikoak oraindik gizartean zituen erroak islatzen 
ziren, hala nola, dibortzioa, homosexualitatea, abortoa, 
emakumearen rola, gaixotasunak eta prebentzioa bezalako 
gaienganako ikuspegi tradizionalarekin. Oro har, Begoña 
medikua zen antitesia, arraldetarren sinismenak zientziare-
kin apurtuz.

"Aizu, ez dira, ba, oso atzean geratu diren gaiak", pentsa-
tuko du nork ala nork. Eta arrazoi, deja vu bat izaten ari 
garela dirudi. Pentsa, Goenkale-n bertan Bosniako gerrari 
aipu bat egiten diote, gogoratu, genozidio bat gertatu zen 
huraxe. Genozidio…? Zer ekartzen dit gogora hitz horrek?

Txintxarri
Adina zenbaki bat besterik ez 
dela erakusteko prest daude 
Biyak Bat egoitzaren bueltan 
ibiltzen diren herritarrek, uda-
larekin lankidetzan urriaren 
1etik 8ra arteko Adinekoen 
Omenaldi Astea antolatuta. 
Urtero lez, makina bat jardue-
raren bidez erakutsiko dute 
oso pertsona aktiboak izaten 
jarraitzen dutela eta bizitzaz 
gozatzen jarraitzeko animoz 
daudela.

Kale Nagusiko 40. zenbakiko 
eraikinak aparteko giro alaia 
izango du urriaren 1ean, ekime-
nari hasiera emateko bandera 
igotzen dutenean. Biyak Bateko 
eta udaleko ordezkariez gain, 
trikitilariak bertaratuko dira 
eta kalejira egingo dute. Arra-
tsalde horretan lasaiagoa izango 
da erritmoa karta jokoetan ari-
tzera animatzen direnentzat.

Hurrengo egunean erakustal-
dia egingo dute ikasturtean 
zehar gimnastika egiten dute-

nek, 10:00etatik aurrera, Maia-
len Chourraut kiroldegian. 
Arratsaldean, jokoak berriz 
ere, baina dinamikoagoak: toka, 
igela eta botea.

Urriaren 3an ere izango dute 
gorputza mugitzeko aukerarik, 
Ondo Ibili paseo osasuntsuen 
egitasmoaren bidez. Okendo 
plazatik atera eta ordubeteko 
buelta egin ostean, Antonio 
Mercero aretoan egingo dute 
hamaiketakoa. Arratsalde ho-

rretan kultur etxeko auditorioan 
emanaldia egingo du Biyak Bat 
koruak, 19:00etan.

Urrezko ezteiak
Adinekoen Omenaldi Asteko egi-
tarau osoa www.txintxarri.eus-en 
kontsulta dezakezue.

Artikuluan aipatzeke utzi di-
tugun jardueretako bat da urrez-
ko ezteiak egin dituzten bikoteek 
urriaren 8an jasoko duten mere-
zitako aintzatespena.

Biyak Bat egoitzako eta udaleko ordezkariak, egitaraua aurkezten. TXINTXARRI

Adinekoak irrikaz  
daude urria hasteko
Jardueraz betetako programa baten bidez omenduko dituzte adinean aurrera doazen 
herritarrak. Urrezko ezteiak bete dituztenei aitortza, otorduak, jokoak, meza, kalejirak 
edota dantzaldi eta kontzertuak ez dira faltako urriaren 1etik aurrera

Txintxarri
Urte saio honetan ohikoa den 
moduan, Lasarte-Oriak atzera 
egingo du denboran asteburu 
honetan, hilaren 19, 20 eta 21ean. 
IX.Xakobeo Erdi Aroko Azoka 
aurrera eramango dute, eta ho-
rretarako prestatu duten egita-
rauaren berri eman dute, berri-
ki, antolatzaileek. Bertan izan 
dira ekimenaren antolatzaile 
Pedro Carrasco eta Asier Velas-
co, Agustin Valdivia alkatea eta 
Kultura saileko zinegotzi Aina-
ra Elicechea. 

Jakinarazi dute ehun artisau 
baino gehiagok parte hartuko 
dutela aurtengoan eta horiek 
guztiek eskaintza zabala egingo 
dietela bertaratzen diren guztiei. 
Kale animatzaile gisa ariko dira 
batzuk, eta zuzeneko musika 
emanaldiak eskainiko dituzte 
beste batzuk. Horiekin batera, 
tailerrak emango dituztenak, 
eta familia osoarentzako ikus-
kizunak egingo dituztenak ere 
ez dira faltako. Antzinako lan-
bideez ikasteko aukera ere izan-

go dute bisitariek, hala nola, 
errementarien, egurra lantzen 
dutenen edota botika tradizio-
nalak egiten dituztenen lanak 
zuzen-zuzenean ikusteko auke-
ra izango baitute. Jakinarazi 
dute ere, haurrentzako gune 
tematikoak egongo direla, ho-
rientzat prestatutako jolasekin 
goza dezaten. 

Horrez gain, artisau produk-
tuak ezagutu eta erosteko auke-
ra ere izango dute bertaratzen 
direnek, izan ere, askotariko 
eskaintza egingo duten postu 
ugarik osatuko baitute aurtengo 
azoka ere. 

Velascok esan du, Lasarte-Oria-
ko azoka "erreferentea" dela. 
Hala, gaineratu du urtero ikus-
kizun eta tailerren eskaintza 

zabaltzen dutela, publikoak "es-
perientzia ezberdin eta parte 
hartzailea" izan dezan. Gauzak 
horrela, eta berritasun gisa, esan 
du Eskoziako musika ekarriko 
duen hogei kidez osatutako tal-
de madrildar bat ariko dela 
herriko kaleetan barrena. 

Ainara Elicecheak, berriz, 
aipatu du egitasmoa "ezinbeste-
ko" bihurtu dela udalerriarentzat: 
"Bisitariak erakartzeaz  eta to-
kiko ekonomia dinamizatzeaz 
gain, gure auzokideei kulturaz 
eta aisiaz gozatzeko aukera ere 
ematen die". 

Brigitarren urteurrena
Aurtengo azokak, gainera, Bri-
gitarren komentuaren 350. ur-
teurren ospakizunekin bat egin-
go duela ere gogora ekarri dute 
antolatzaileek. Horren harira, 
sustatzaileek jakinarazi dute, 
kale animazioek eta musika 
emanaldi ibiltariek komentuko 
jarduerei ahalik eta gutxien 
eragin diezaien egitarauko zen-
bait ordutegi moldatu dituztela. 

Okendo plazan egin dute aurtengo Erdi Aroko Azokaren aurkezpena. TXINTXARRI

Erdi Aroko bilakatuko da 
Lasarte-Oria asteburuan
Ehun artisau baino gehiago batuko dira azokan. Aurtengoak, gainera, Brigitarren 
komentuaren 350. urteurrenarekin bat egingo duela gogorarazi dute antolatzaileek, 
eta hori dela eta, zenbait jardueren ordutegiak egokitu egin dituzte

LASARTE-ORIAKO 
AZOKA 
"ERREFERENTEA" 
DELA AZPIMARRATU 
DUTE ANTOLATZAILEEK

Egitasmoa aurrera eramango duten eragileetako arduradunak. TXINTXARRI

Geltoki kalean barrena iritsiko 
dira auto klasikoak herrira
San Sebastian Circuit Spirit ekimenak zortzigarren rallya 
aurrera eramango du asteburuan; herria zeharkatuko du

Txintxarri
Urteak daramatzate lasarteoria-
tarrek egitasmo horren lekuko 
izaten; aurten, zortzigarrenez, 
auto historiko eta kirol ibilgailuen 
topagunea izango da Lasarte-Oria. 
Ezin zen bestela, izan ere, 1923 
eta 1935 urte bitartean herrian 
ospatutako lasterketak oroitzeko 
sortua izan baitzen aipatu eki-
mena. Asteburu honetan aurrera 
eramango dutela jakinarazi zuten 
antolatzaileek, hilaren 20an.

10:30ean abiatuko da auto kla-
sikoen ilara luzea Donostiatik, 
eta handik, zuzenean, Lasarte-Oria-
ra etorriko dira. Geltoki kalean 
barrena, Michelin lantegi paretik 
igaroko dira (10;45ak aldera), eta 
Hipodromo etorbiderantz hartu-
ko dute gero. Kale Nagusia zehar-
katu, eta Zirkuitu ibilbidea alde-
rik alde igarota hartuko dute gero 
Tolosaldearako noranzkoa. 

Handik Nafarroarako bidea 
hartuko dute, eta Leitzan egingo 

dute bazkaria. Ostean, berriz ere 
itzulerako bidea hartu, eta La-
sarte-Oriatik igaroko dira berri-
ro. Donostiako Hipodromoan 45 
bat minutuko geldialdia egingo 
dutela ere iragarri dute, eta beraz, 
azpimarratu, inork autoak ikusi 
nahiko balitu, aipatu leku horre-
tara joan daitekeela. 

Askotariko marka klasikoetako 
autoak aurrez aurre ikusteko 
aukera izango dute herritarrek, 
hala nola, Bugati, Aston Martin 
eta Porsche-ak. 

Horren guztiaren berri eman 
dute egitasmoaren antolatzaile 
Agustin Garciak eta Kirol saileko 
zinegotzi Goizalde Pildainek. La-
sarteoriatarrak rallya ikustera 
deitu dituzte.

Agerraldia baliatu dute antola-
tzaileek jakinarazteko aurtengo 
rallyaren babeslea Fundacion 
Michelin dela. Gauzak horrela, 
babesletza hori eskertu eta horren 
garrantzia nabarmendu dute. 

Lasarte-Oriako Udalak jakinara-
zi du herritarrek hilaren 30era 
arte (asteartea) izango dutela hiri 
hondakinen gaineko tasa euren 
borondatez ordaintzeko, hasieran 
ezarritako epea baino hamabost 
egun gehiago. "Ezohiko arrazoiak" 
argudiatu ditu erakundeak era-
baki hori hartzeko. Helbideratu-
tako ordainagiriak egun horretan  
zordunduko dituzte kontuetan.

Hiri hondakinen  
tasa ordaintzeko  
epea luzatu dute

Ikasturte honetan euskara Udal 
Euskaltegian ikasi nahi dutenek 
aukera dute horretarako, eragile 
horretako arduradunek jakina-
razi dutenez. 15:00etatik 17:30era 
eta 18:30etik 21:00etara arte jar-
dungo diren taldeetan izena eman 
dezakete oraindik. Horretarako, 
943-36 16 21 telefonora deitu edo 
euskaltegia@lasarte-oria.eus hel-
bidera idatzi behar dute.

Udal Euskaltegiko 
taldeetan ikasteko 
azken tokiak

Jesus Arroyok eta Iker Taintak sortu dute zentroa. TXINTXARRI

CORPOREVIVO, bizitzeko modua 
eraldatzen duen zentro integrala

Lasarte-Oriako Zirkuitu ibilbideko 12. zenbakian dago 
tradizioa eta modernitatea uztartzen dituen espazioa

Txintxarri
CORPOREVIVO espazio pare-
gabea da: mugimendua osasu-
nerako, bizitasunerako eta 
barne orekarako ate gisa uler-
tzen dugun entrenamendu zen-
tro integrala. Hemen ez dugu 
soilik entrenatzen, gorputzare-
kin berriro konektatu eta bere 
potentzial osoa berraurkitzen 
dugu.

Gure ikuspegiak tradizioa 
eta modernitatea uztartzen ditu 
metodologia osagarrien bidez, 
hala nola Ground (Lurrekoa), 
Yoga, Chi Kung, Hipopresiboak, 
Clubbellak eta Entrenamendu 
Hibridoa. Diziplina bakoitzak 
tresna espezifikoak eskaintzen 
ditu: indar funtzionala, mugi-
kortasun kontzientea, jarrera-
ren kontrola, arnasketa sakona 
eta energia bizia. Diziplina 
hauen konbinazioa emaitza 
indartzen, orekatzen eta kon-
pontzen duen metodo integra-
la da, pertsona bakoitzaren 
beharretara egokitua.

CORPOREVIVOn, hiru modali-
tate nagusi eskaintzen ditugu:
- Talde txikiak, non hurbilta-
suna eta ikaskuntza ingurune 
partekatua sortzen diren.
- Entrenamendu pertsonala, 
helburu bakoitzera guztiz ego-
kitutako programekin.
- Mugikortasuna berreskura-
tzeko, ondoeza arintzeko eta 
kirolariak beren unerik one-
nera itzultzeko helburu duen 
prestaketa fisikoa.

Gimnasio bat baino gehiago
CORPOREVIVO gorputza eta 
adimena lantzen duen komu-
nitate bat da. Saio bakoitza 
tentsioa askatzeko, energia 
lortzeko eta eguneroko bizitzan 
kontzientzia eta eraginkortasun 
handiagoz mugitzen ikasteko 
esperientzia bat da.

CORPOREVIVOn, entrena-
mendua eraldaketa bide bihur-
tzen da: indarra, lasaitasuna 
eta bizitasuna elkartzen diren 
leku bat.

EDUKI BABESTUA

Jesus Arroyok, Eren Aimarenek eta Iker Taintak osatzen dute zentroko ekipoa.

Txintxarri
Herritarren artean joan-etorrie-
tarako ohitura "jasangarriak eta 
osasungarriak" sustatzea da 
Jarri prest zure bizikleta MU-
GIrekin egitasmoaren helburua. 
Gipuzkoako Foru Aldundiak 
prestatu du ekimena eta Euro-
pako Mugikortasun Astearen 
barruan kokatu du: herriz herri 
eramaten ari da bizikletak be-
rrikusi eta konpontzeko furgo-
neta-tailer ibiltaria. Hori horre-
la izanik, gaur (hilak 19) heldu-
ko da Lasarte-Oriara: lau ordu-
ko geldialdia egingo du Kalbario 
bidean, BM supermerkatuaren 
inguruetan.

Euren txirringak eraman nahi 
dituzten herritarrek MUGI txar-
tel pertsonalizatua eraman eta 
erakutsi beharko dutela jakina-
razi dute Gipuzkoako Foru Al-
dundiko Mugikortasun, Turismo 
eta Lurralde Antolaketako di-
putatu Azahara Dominguezek 
eta Lasarte-Oriako alkate Agus-
tin Valdiviak. Halaber, agiri 

hori oraindik ez dutenei lagun-
tza emango diete izena eman 
eta ematen dituen abantailez 
gozatzen has daitezen: garraio 
publikoa erabiltzerakoan des-
kontuak, doako ibilgailu alda-
ketak... "Menpekotasuna duten 

pertsonen laguntzaileek eta 12 
urte baino gutxiagoko haurrek 
doan erabil dezakete zerbitzua", 
gehitu dute.

Mugikortasun Astearekin bat 
egin du udalak eta aipatu ekimen 
hori jaso du egitarauan.

Agustin Valdivia eta Azahara Dominguez, egitasmoa aurkezten. GIPUZKOAKO FA

Txirringak berrikusi  
eta konpontzeko aukera
Europako Mugikortasun Astearen barruan, 'Jarri prest zure bizikleta MUGIrekin' 
ekimena aurrera eramango dute gaur (hilak 19) udalak eta Gipuzkoako Foru 
Aldundiak. Kalbario bidean jarriko dute furgoneta-tailer bat, 16:00etatik 20:00etara

TXINTXARRIT

Gaia aukeratu nahi dute 
Udalak jakinarazi du martxan jarri duela 2026ko 
Inauterietako gaia aukeratzeko prozesua; hilaren 26a 
izango da iritzia emateko azken eguna. Horretarako, 
www.lasarte-oria.eus webgunea erabil dezakete 
herritarrek, edo, bestela, etxe guztietara bidalitako 

txartela udalerriko zenbait gunetan jarritako postontzietan 
utzita. Botoa emateko epea amaitutakoan, konpartsak eta 
Inauterietan parte hartu ohi duten gainerako eragileak 
bilera batera deituko ditu udalak, proposamenak 
aztertzeko. Bost finalista aukeratuko dituzte.

Txintxarri USURBIL
Gorputzak esnatzeko saioarekin 
ekin zioten inurriek larunbat goi-
zari. Arnasketa eta mugimendua 
tartekatu zituen Ama Yoga zen-
troko Olatz Berasategik; bera ar-
duratu zen saioa gidatzeaz. Gus-
tura, giro atseginean aurrera 
eraman zuten eguneko lehen eki-
mena 50 bat parte hartzailek, eta 
ostean, indarrak berreskuratu eta 
zetorrenari eusteko asmoz, gosaria 
egin zuten partaide guztiek elka-
rrekin; Ore Ama, Tolosa Jatetxea 
eta Txalaka fruta dendako jakiak 
eskaini zizkieten. 

Mahai ingurua zen egunari ja-
rraipena emateko deitua zuten 
bigarren egitasmoa. Horri hasie-
ra eman aurretik, ordea, jende 
andana batu zen Sutegi atariko 
denda solidarioan. Askotariko 
produktuen eskaintza egin zuten 
inurriek, tartean ospakizun egu-
nean lehen aldiz eskaini zituzten 
izerditako ederrak. Arrakasta 
bikaina izan zuen salmentak, eta 
erositakoak soinean jantzi eta 
dotore luzitu zituzten erosle askok.

Sutegiko aretoan egin zuten 
mahaigurua izan zen hurrengo 
geldilekua. Beren-beregi zaintza 
izan zuten hizpide, eta, besteak 

beste, (ez) amatasuna, norberaren 
zaintza, zaintza sareak eta zain-
tzaren derrigortasuna bezalako 
gaiak mahaigaineratu zituzten, 
betiere ikuspegi feministatik. Lau 
hizlari aritu ziren mikrofono au-
rrean, Alaitz Zumalabe, Eider 
Casanova, Elordi Garcia eta Leire 
Markuerkiaga, eta Maider Galar-
di ikertzaile eta kazetariak dina-
mizatu zituen horien guztien hi-
tzartzeak. 

Bien bitartean, sortzaileen txo-
ko bilakatu zuten Potxoenea kul-
turgunea. Basoko Maxuxta-k bi-
txigintza tailerra eskaini zuen, 
eta Nagore Hornasekin, berriz, 
buztingintzaz ikasi zuten. 

Otordua, bertsoak eta musika
Usurbilgo pilotalekua jantoki erral-
doi bilakatu zuten gero; bertan 
batu ziren 400 lagun baino gehia-
go eguna ospatzen jarraitzeko 
gogoz. Horrela, usurbildar talde 

batek kozinatu eta zerbitzatutako 
menu goxoa dastatu zuten: entsa-
ladilla errusiarra, paella eta pos-
trea. Kafea eta kopa hartzeko 
aukera izan zuten hala nahi izan 
zutenek, eta tripak beteta, bertso 
saio musikatuaz gozatu zuten 
gero. 

Amaia Agirre arduratu zen gaiak 
jartzeaz, eta berak eskatutako 
lanak kantura, berriz, Ane Laba-
kak, Onintza Enbeitak eta Alaia 
Martinek ekarri zituzten. Bertso 
eta bertso artean, aldiz,  inurriek 
ere hartu zuten hitza, eta asko-
tariko bizipenak eta aldarrikape-
nak egiteko baliatu zuten aukera; 
argi utzi zuten, adibidez, hil arte 
bizi asmo dutela. 

Hori amaituta, Dema plazara 
lekualdatu zen ekimenarekin bat 
egin zuen jendetza. Salbatore eli-
zari begira jarri ziren denak, 
oholtza gainean kantariak noiz 
agertuko. Bertan aritu ziren Olatz 
Salvador, Olaia Intziarte eta Idoia 
Asurmendi musikariak, eta ba-
karka zein hirukotean, emanaldi 
goxoa eskaini zieten bertan bil-
dutakoei. Ostean, Mirua taldeak 
hartu zien lekukoa, eta DJ Fifi-
taFefareN eskutik luzatu zuten 
gaua parrandazaleenek. 

Bazkari ederra egin zuten inurriek Usurbilgo frontoian, eta bazkalostean, bertso saio musikatuaz gozatu zuten. TXINTXARRI

Hil arte bizi eta elkar 
zainduko dutela 
erakutsi dute inurriek

BAZKALOSTEAN 
BERTSOAK KANTATU 
ZITUZTEN LABAKAK, 
ENBEITAK ETA 
MARTINEK

II. Inurri Eguna aurrera eraman dute Usurbilen. Milaka lagunek bat egin dute Inurri elkarteak 
deitutako ekimenarekin, eta sekulakoa izan da giroa goizetik gauera; hunkigarri bezain zaintzailea

Musika eta DJ emanaldiek itxi zuten II. Inurri Eguna. TXINTXARRI

Zaintzaren gaineko solasaldia, Sutegi aretoan. TXINTXARRI

Basoko Maxuxta sortzaileak bitxiak nola egin irakatsi zuen. BASOKO MAXUXTA

Egunari ekiteko, gorputzak esnatzeko saioa aurrera eraman zuten. NOAUA

Pintxo lehiaketako irabazleek pozarren jaso zituzten epaimahaiko kideek emandako sariak. TXINTXARRI Umeek joko ugari egin zituzten Jaizkibel plazan, besteak beste, zaku lasterketak. TXINTXARRI

Enbaxadore 
onenak

Flor de la Jara taldeko kideek girotu zuten Ama Brigitarren komentuko elizkizuna. TXINTXARRI Brotes de Encinas taldearen kontzertuko une bat. TXINTXARRI

Asteburu batekoak izan ohi diren ospakizunak aste osokoak bihurtzea ez da nolanahikoa izan 
Virgen de Guadalupe Extremadurako Etxeko kideentzat, baina, hilaren 8tik 14ra arteko egunek 
eman dutena ikusita, apustua bikain atera zaiela nabaritu da: gozamena, jende ugari, giro ona 
eta, batez ere, Extremadurako lurraldeak emateko duen guztiaren lagin zabal bat aldarrikatu eta 
lasarteoriatarrekin partekatu izana. Autonomia erkidego horren enbaxadore onenak izan dira.

Asteburuaren atarian pintxo lehiaketaren finala egin zuten, Adarra kaleko egoitzan. Bost jaki 
dastatu zituzten Yon Mikel Rodriguez, Liza Rendon (Avenida taberna-jatetxekoak biak), Mikel 
Rodriguez eta Aure Rey epaimahaikideek. Erabaki zuten Jose Luis Martinek egindako gazta tarta 
izan zela onena, eta Cesar Rufo-ren urdaiazpiko eta probolone gaztadun ogi txigortua, berriz, 
bigarrena. Adituek deliberatu bitartean herritar ugari bertaratu ziren egoitzara, lehen aipatutako 
elaborazio horiekin pintxo-potea egitera.

Astean zehar motorrak gogotik berotuta, hilaren 12tik 14ra aurrera eraman zituzten 
programako ekimen gehienak: Ama Brigitarren komentuan meza, Flor de la Jara talde 
tolosarrarekin; bazkideen afaria; Iruñetik etorritako Brotes de Encinas taldearen kontzertua; 
haurrentzako eta helduentzako jolasak; Jalgune elkarteko lagunekin batera, futbolin txapelketa 
kooperatiboa; edota Dinbi Banda batukada taldearen nahiz Saito gimnasioko lagunen saioak. 
Egoitzatik bandera jaso aurretik bola txapelketa ere jokatu zuten, nola ez, giro ederrean. Jatekoa, edatekoa eta giro ona ez ziren falta izan aste kulturalean. TXINTXARRI

Txintxarri
Urte hasieretan gertatzen den 
moduan, iraileko aurreneko 
egunak ere inflexio puntuak 
izan ohi dira, ikasturte berriak 
hasten direlako. Une aproposa 
izan daiteke norberaren burua-
ri erronkaren bat jarri eta alo-
rra edozein izanda ere urratsak 
egiteko, esate baterako, euska-

raz hitz egin eta bizitzeko gai-
tasunean. Horren barruan, 
izugarri garrantzitsua da trans-
misioa etxean lantzea, gurasoen 
eta umeen artean, azken horiek 
ahalik eta hiztun osatuenak 
bihur daitezen. 
   Testuinguru hori kontuan 
izanda, 2014-2015 ikasturtean 
GurasoLeku egitasmoa abian 

jarri zuten udalerriko zenbait 
eragilek: Sasoeta-Zumaburu 
eskola, Landaberri ikastola, 
Andrejoakinaenea haur eskola, 
Burunzpe Guraso Ekartea, Lan-
daberri Guraso Elkartea, Munt-
teri AEK euskaltegia, Lasar-
te-Oriako Euskara saila eta 
Ttakun Kultur Elkartea dira 
lan mahaian esertzen direnak.

   Aipatu foro horretako parte 
hartzaileek jakinarazi dute za-
baldu dutela GurasoLekun ize-
na emateko epea eta hilaren 
30a izango dela horretarako 
azken eguna. Interesa dutenek 
herriko ikastetxeetan, Ttakun 
KEn edota udaletxean eskura 
ditzakete eskuorriak.
   Lehen azaldutako helburu 
hori erdiesteko bidean, Gura-
soLeku ren barruan hiru pro-
grama daude: GurasoLagun, 
GurasoLandia eta GurasoTegi 
(azalpenak, eskuineko orrian).

GurasoLeku martxan, familian 
euskararen transmisioa indartzeko

Lan mahaia osatzen duten eragile batzuetako ordezkariak (udala, Ttakun Kultur Elkartea eta ikastetxeak) buru-belarri ari dira lanean dagoeneko. TXINTXARRI

Lasarte-Oriako haurrak ahalik eta hiztun osatuenak bilakatzea da GurasoLeku ekimenaren 
helburua. Horretara bideratuta eta familia tipologia desberdinetara moldatuta dauden  
hiru programa barnebiltzen ditu: GurasoLagun, GurasoTegi eta GurasoLandia

Izen ematea, 
hilaren 30era 
arte irekita; 
eskuorriak 
herriko 
ikastetxeetan, 
Ttakun KEn 
eta udalean 
eskura 
ditzakezue



PUBLIERREPORTAJEA   9TXINTXARRI ALDIZKARIA  2025-09-19  Ostirala

GurasoLeku martxan, familian 
euskararen transmisioa indartzeko

Euskaraz hitz egiteko gai den pertsona 
bat (bidelaguna) elkartzen da horreta-
rako ohitura ez duen batekin (bidelaria), 
azken horrek hizkuntza horretan min-
tzatzeko beharrezko mekanismoak es-
kura ditzan.

Aisialdiarekin zerikusia duten jarduerak 
aurrera eramaten dituzte haien haurrekin 
batera, familiartean tarte atsegin batzuk 
igarotzeko. Bi multzotan banatzen dira, 
0-2 urte bitarteko haurren gurasoak eta 
2-5 urte bitarteko umeen gurasoak.

GurasoLandian parte hartzen ari diren 
haur eta gurasoek ikasturtean zehar 
pilatutako ezagutzak eta bizipenak 
trukatzen dituzte hilabetean behin. 
TrukeLandia zertan den esplikatzeko 
aurkezpen festa egiten dute.

Haurrak ikastetxeetan dauden bitartean, 
euskara menperatzen ikasteko eskolak 
jasotzen dituzte euren gurasoek Munt-
teri AEK euskaltegian (Geltoki kalea, 
17).Oinarrizko gaitasunak lantzen di-
tuzte, giro ederrean.

GurasoLandia-ko 
familia, azken 
festaz gozatzen

GurasoLandia egitasmoan parte hartzen duten guraso eta haurrek ospakizun giroan bukatzen dituzte ikasturteak. TXINTXARRI

Txintxarri
Donostia Arraun Lagunak-ek na-
gusitasunez irabazi zuen laugarren 
Kontxako Bandera hilaren 14an; 
hirugarrena jarraian. Itsasoa za-
kar egon arren, Aiora Belartieta 
eta Nahia Goenaga herritarrak 
kide dituen ontziak lan ederra 
egin zuen Ohorezko txandan. Au-
rretik Enara Arruti kide duen 
Nortindal Donostiarrak ere bere 
balioa erakutsi zuen lehen saioa 
irabazi eta sailkapen nagusiko 
laugarren postua eskuratuz.

Ohorezko txandan, Orio Orial-
ki, Tolosaldea AK eta Zumaia 
Deltecoren aurka neurtu zituen 
indarrak Lugañene-k. Gainerako 
eskifaiak baino atzerago hasi 
zuen lehia. Irteera puntuan ola-
tua baten eragindako ezusteko 
txikia ez zen oztopo izan, ordea 
etxekoentzat; amen batean pro-
bako buru jarri ziren donostiarrak 
eta metroz metro bere aurkarie-
kiko segundoak irabazten joan 

zen; ziabogan, momentuan biga-
rren zen Orio Orialkiri zazpi, 
esate baterako. 

Bigarren itzulikoan aldea han-
dituz bideratu zuen bandera Be-
lartieta herritarra brankan zuen 
ontziak. Atzetik Orio Orialki eta 
Tolosaldeak lehia estua izan zuten 
bigarren postua lortzeko. Helmu-
gara bakarrik iritsi zen Lugañene 
eta bi trainerura Tolosaldea. 

Laugarren postua
Lehen txandan ere Bantxa-k an-
tzeko jarduna izan zuen. Hasie-
ratik aurre hartu eta ziabogan ia 
lau segundoko aldea atera zion 
SD Astillerori. Itzuleran lehen 
postuan mantendu zen Donostia-
ko ontzia eta arazorik gabe ga-
raipena lortu zuen. 

Atzetik ika-mika izan zen kan-
tabriarrak, Hondarribia eta Hi-
baikaren artean; Astillerok hiru 
segundoko isuna jaso zuen Hi-
baika oztopatzeagatik.

Nortindal Donostiarra laugarren 
izan zen Kontxako bigarren jar-
dunaldian, baina aurrenengoko 
seigarren postua gainditzeaz gain, 
jauzi ederra eman zuen Enara 
Arruti herritarra kide duen es-
kifaiak sailkapen orokorrean; 
Ohorezko txandako Zumaia Del-
tecok baino denbora hobea egin 
zuen eta Astilleroren isunak bi 
asteburuko kontaketan laugarren 
izatea ekarri zuen.

Ligan mantentzeko lehia
Kontxako banderako postuak 
hauspotuta iritsiko da Bantxa 
Euskotren Ligan mantentzeko bi 
jardunaldietara.

Bermeon eta Portugaleten (Biz-
kaia) hurrengo urteko ligako bi 
postu izango dira jokoan. Zarautz 
Gesalaga Okelan, Chapela Wof-
co, Tiran Pereira eta San Juan 
CMO Valves ontzien aurka bo-
rrokatu beharko dute donostia-
rrek.

Donostia Arraun Lagunak-eko kideak, Donostiako bandera jaso ostean. DONOSTIA FESTAK

Kontxako 
Banderan nagusi
Donostia Arraun Lagunak-ek Kontxako Bandera ere Lugañene baserrira eraman  
du; bigarren asteburuan, nagusitasunez gailendu da. Nortindal Donostiarrak ere  
lan ederra egin du; saioan zein sailkapen orokorrean laugarren sailkatu da

Hilaren 14ko saikapena
1. Donostia Arraun Lagunak 11.01,72
2. Tolosaldea Arraun Kluba 11.09,24
3. Orio Orialki 11.16,38
4. Nortindal Donostiarra 11.19,35
5. Hibaika Jamones Alcin 11.31,69
6. Hondarribia Bertako Igogailuak 11.31,71
7. SD Astillero 11.31,91
8. Zumaia Delteco  11.33,24

Sailkapen orokorra
1. Donostia Arraun Lagunak 21.20,92
2. Tolosaldea Arraun Kluba 21.48,44
3. Orio Orialki 21.56,42
4. Nortindal Donostiarra 22.13,67
5. Zumaia Delteco  22.18,34
6. SD Astillero 22.25,79
7. Hibaika Jamones Alcin 22.28,83
8. Hondarribia Bertako Igogailuak 22.30,59

ASTEBURUKO HITZORDUAK

FUTBOLA
OHOREZKO ERREGIONAL MAILA

Oiartzun KE B - Ostadar SKT
Larunbata. 18:15. Karla Lekuona, Oiartzunen.

GORENGO MAILA
Hondarribia FE - Ostadar SKT
Igandea. 16:30. Hondartza, Hondarribian.

ERREGIONALEN I. MAILA
Ostadar SKT - Gure Txokoa KKE
Larunbata. 17:30. Michelin kirol gunean.
Oiartzun KE B - Texas Lasartearra CF
Larunbata. 16:00. Karla Lekuona, Oiartzunen.

OHOREZKO JUBENIL MAILA
Arrupe Chaminade CDDF B - 
Ostadar SKT
Igandea. 10:30. Felix Garin, Donostian.

JUBENILEN GORENGO MAILA
Ostadar SKT - Hondarribia FE B
Larunbata. 15:30. Michelin kirol gunean.
Antzuola KE- Texas Lasartearra CF
Larunbata. 17:00. Eztala, Antzuolan.

OHOREZKO KADETE MAILA
Ostadar SKT - Euskalduna A. SD
Larunbata. 11:45. Michelin kirol gunean.

SASKIBALOIA
JUNIOR ERRENDIMENDUA

Bera Bera - Ostadar SKT
Larunbata. 16:00. Paco Yoldi kirol., Donostian.

K. ERRENDIMENDUA URREA
Easo Basket Alvite Arqui. - 
Ostadar Alvite Arqui.
Larunbata. 10:00. Altzako kirol., Donostian.

K.. PARTAIDETZA, LAGUNARTEKOA
Ostadar Urdina - Luberri
Larunbata. 10:00. Michelin kirol gunean.
Ostadar Beltza - Luberri
Larunbata. 12:00. Michelin kirol gunean.

INF. PARTAIDETZA, LAGUNARTEKOA
BKL - Ostadar Beltza 
Larunbata. 09:30. Beasainen.
BKL - Ostadar Urdina
Larunbata. 11:00. Beasainen.

ARETO-FUTBOLA
LAGUNARTEKOA

Eguzki Arkupe Rehabilitaciones 
- Eguzki ISU Leihoak
Ostirala. 20:50. Maialen Chourraut kirol.

KADETE MAILA, LAGUNARTEKOA
Eguzki Escalerilla- Lauburu KE Ibarra
Larunbata. 12:30. Maialen Chourraut kirol.

PILOTA
ESKUZ BINAKA, NAGUSIAK, 2. MAILA

Murumendi - Intza KE
Ostirala. 19:15.  Beasainen. 

GOMAZKO PALETA, NAGUSIAK, 3. MAILA
Intza KE - Zumaia
Ostirala. 19:00 (1. partida). Loidibarren pil.

ESKUZ BINAKA, KADETEAK, 2. MAILA
Intza KE - Oiarpe I
Larunbata. 16:00 (2. partida). Michelin pil.

ESKUZ BINAKA, KADETEAK, 3. MAILA
Intza KE - Aretxabaleta
Larunbata. 16:00 (1. partida). Michelin pil.

AUTOMOBILISMOA
JAIZKIBEL IGOERA

Aitor Manso herritarrak Euskadiko 
Mendi igoeren txapelketako proba 
den 47. Jaizkibel igoeran parte 
hartuko du.
Igandea. 08:30. Lezon.

ARRAUNA
EUSKOTREN LIGA, IGOERA

Enara Arruti herritarra kide duen 
Nortindal Donostiarra traineruak 
Euskotren Ligan mantentzeko 
lehen jardunaldia jokatuko du.
Larunbata. 17:35. Bermeo, Bizkaian.
Nortindal Donostiarra traineruak 
Euskotren Ligan mantentzeko 
bigarren jardunaldiari egingo 
dio aurre.
Igandea. 11:20. Portugalete, Bizkaian.

Txintxarri
Distantzia eta mota ezberdine-
tako lasterketetan lehiatu dira 
Lasarte-Oriako korrikalariak 
iraileko lehen asteburuetan. 
Kantabrian antolatutako bi pro-
batan, esate baterako, Mari 
Carmen Olaso herritarra bere 

mailako podiumeko gorenera 
igo zen.

Hilaren 6an, ultra iraupeneko 
24 orduko, 100 km. eta 50 km. 
probak jokatu ziren Santanderren 
(Kantabria). Herritarrak 50 ki-
lometroko lasterketan parte 
hartu eta ibilbideari 28 itzuli 

emateko 05.32.56 behar izan zuen; 
sailkapen nagusian laugarren 
postua eskuratu zuen eta F55 
mailako garaile izan zen. Aste-
bete geroago, lurralde berean 
jokatutako Bajo Pas maratoi 
erdian ere, F55 mailako urrea 
eraman zuen herritarrak. 21.097 
kilometrotako ibilbidean 01.53.07 
marka egin zuen korrikalariak.

Proba horietaz gain, hilaren 
6an, Canfranc-Canfranc proban 
Lasarte-Oria Trail Mendi Elkar-
teko (LOTME) Aitor Morenok 
45 km. lasterketa gainditu zuen, 
10.53.51.

Egun berean, Hondarribian 
antolatutako Guadalupeko igoe-
ran amaitu zuen Sergio Ramirez 
herritarrak (19.11) eta hilaren 
7an, Txomin power krosean izan 
zen Victor Yaguez herritarra 
(19.50) eta LOTMEko Xabier 
Aizpurua Barakaldoko (Bizkaia) 
Arroletza Mendi lasterketan, 
01.05.33.

Hilaren 14an, Axari Trail pro-
ban ere izan zen Lasarte-Oriako 
ordezkaririk; David Garciak 
02.37.38 behar izan zituen Idia-
zabalgo probako 25,4 km ibilbi-
dea egiteko.

Irail hasieran, herriko 
lasterkariak lehiaz lehia
Mari Carmen Olaso herritarra F55 mailako garaile izan 
da Santander eta Pielagoko probetan (Kantabria)

Olaso, Bajo Pas probako podiumean. MC OLASO

Txintxarri
Etxean zein kanpoan Intzako 
pilotariek ezin izan dute garai-
penarekin hasi Kluben arteko 
Ezker Hormako Gipuzkoako 
txapelketa. Ongi jokatu arren, 
aurkariak gailendu dira Miche-
lin pilotalekuan, Alegian zein 
Villabonan.

Gomazko paleta bikoteak eman 
zion hasiera pilota taldearen 
denboraldiari hilaren 12an. Iker 
Artetxe eta Jagoba Mendizaba-
lek Intxurre 1 bikotea izan zuten 
aurrez aurre denboraldiko lehen 
partidan, Alegian.

Intxurreko atzelari Zabalak 
indartsu jokatu zuen eta alegia-
rrak nagusi izan ziren hasiera-
tik. 

Neurketako lehen zatian ger-
tu ibili ziren Intzako kideak, 
baina partidak aurrera egin 
ahala aldea handitzen joan ziren 
etxekoak. 

Intzako kideen pilota zein pos-
tu aldaketek ez zuten balio izan 
aurkariei gerturatzeko; ondorioz, 
25-14 gailendu zen Intxurre 1.

Egun bat geroago, Villabona-
ra egin zuten bidaia kadete II. 
mailako kideek; Behar Zana 1 
zuten zain. Kimetz Atorrasagas-
ti eta Oier Elolak euren onena 
eman zuten neurketan, baina 
aurkariek sakearekin min han-

dia egin zieten eta 22-12 galdu 
zuten. 

Intzako arduradunek jakitera 
eman dutenez, gaztetxoek lehen 
aldi bikoitza izan zuten; lehe-
nengoz jokatu zuten bikote mo-
dura eta tokeko pilotarekin lehen 
partida zuten. Hori dela eta, 
jardunean huts batzuk izan zi-
tuztela eta pilotari dagokionez, 
oraindik horrekin jokatzera 
ohitzen ari direla azpimarratu 
dute.

Michelin pilotalekuan, aldiz, 
Nagusien III. Mailako bikotea 
izan zen lehena etxean jokatzen. 
Tolosaren aurka indarrak neur-

tu zituzten estreinakoz bikote 
modura Jon Pello Artetxek eta 
Inhar Egaña azkoitiarrak. In-
tzako arduradunak pozik daude 
bikoak egindako lanarekin: 
"Lehen aldia zuten elkarrekin 
jokatzen baina ongi moldatu 
ziren".

Neurketa parekatuta hasi zen. 
Lau pilotariek serio jokatu zuten 
eta tanto gogorrei aurre egin 
behar izan zieten.

Hamaikana berdindu ostean, 
aldatu egin zen egoera. Etxekoek 
huts pare bat egin eta sakea 
ongi baliatu zuten tolosarrek 
aurre hartzeko, 11-19. 

Intzako kideek ez zuten amo-
re eman eta 16-19 gerturatzera 
iritsi ziren. Baina etxekoen bes-
te huts batek 16-20koa jarri zuen 
markagailuan. Azken bi tantoak 
ederki borrokatu arren, Arte-
txe-Egañak ezin izan zuten euren 
aldeko izatea lortu eta Tolosarrek 
eraman zuten garaipena, 16-22.

Guztiak, lehian
Bestalde, lehen jardunaldian 
atseden izan ostean, kadete III. 
mailako kideak lehian hasiko 
dira hilaren 20an. Era honetara, 
bi kadete bikoteek Michelin ki-
rol guneko pilotalekuan jokatu 
dute, 16:00etatik aurrera.

Intza eta Tolosako bikoteak, Michelin pilotalekuan lehian. TXNTXARRI

Ongi jokatu arren,  
ezin garaipenik lortu
Intza KEko pilotariek Ezker Hormako txapelketako lehen jardunaldia jokatu dute. 
Emaitzak ez dituzte aldeko izan, baina elkarrekin lehen aldiz jokatu duten bikoteak 
ongi moldatu dira. Gaztetxoek, gainera, tokeko pilotarekin jokatu dute lehenengoz

Donostiako Euskal Jaiak ospatu zituzten hilaren 6tik 14ra 
Donostian. Horren barruan, hainbat kirol txapelketa lehiatu dira 
Gipuzkoako hiriburuan. Sailkapen kanporaketak jokatu ostean, 
esku pilotako azken faseari aurre egin zioten pilotariek Trinitate 
plazan. Jubenil mailan Intza KEko Itxaso Iparragirre Alde 
Zaharrako Nahia Sorondorekin batera sailkatu zen finalerdietarako. 
Hilaren 8an, Lapkeko Ainhitze Arratibel eta Mundarroko June 
Zabala izan zituzten aurrez aurre; herrritarrak eta bere bikoteak 
22-11 irabazi zuten. Finalean, hilaren 11n, Hernaniko Maialen 
Esnal eta Oiarpeko Larraitz Galardi izan zituzten aurkari. Neurketa 
borrokatuan 22-19 garaile izan ziren Iparragirre eta Sorondo.

Iparragirre, Euskal Jaietan garaile

Itxaso Iparragirre (eskuineko lehena), txapela eta garaikurrarekin. I. IPARRAGIRRE

Ekaina hasieran 
Mirentxuko trinketeak 
bikotekako txapelketa bizi 
bazuen ere, urriaren 4an II. 
buruz buruko txapelketaren 
txanda izango da. Egun 
osoko lehian, 32 jokalarik 
parte hartuko dute eta 
egungo garaile Iker 
Artetxeri elastiko gorria 
kentzeko borroka estua 
izango da.

Buruz buruko 
trinkete lehia

Kontxako badia igerialdian parte hartu zuten Buruntzaldea IKTko kideak. BURUNTZALDEA IKT

Herriko igerilariek itsasoan ere 
beren onena eman dute
Udan zehar, igerialdi zein zeharkaldi ezberdinetan parte 
hartu dute Lasarte-Oriako kirolariek

Txintxarri
Udan zehar igerilekutik itsasora 
egiten dute herriko igerilariek. 
Nahiz eta eguraldiak, itsasoaren 
egoera edo Karabela portugesek 
entrenamenduak eta probak bal-
dintzatu, hainbat zeharkaldietan 
izan dira Lasarte-Oriako ordez-
kariak lehian.

Uztailaren 27an Getaria eta Za-
rautz batzen dituen itsas zehar-
kaldiaren 53. aldia jokatu zen. 
Herritarren artean, Jurgi Sukun-
tza (34.06) eta Leire Martin (35.06) 
izan ziren azkarrenak. Martinen 
kasuan sailkapen orokorreko 
laugarren emakumea izan zen. 
Jurgitik gertu izan zen bere anai 
Aimar (35.13); Joane Arzallus 
(38.34) gaztea ere bikain ibili zen, 
baita Izaskun Salazar ere. Bete-
rano mailako bosgarren izan zen, 
42.07 markarekin. Buruntzaldea 
IKTko hainbat kidea ere izan 
ziren bertan lehian eta elkarrekin 
igeri egin zuten Miren Sarobe eta 
Miren Bardaji izan ziren lehen 
taldekideak helmugara iristen, 
41.55.

Horiez gain, infantil mailako 
probak ere egin ziren egunean 
bertan eta lehia luzean (800 m.) 
Patxi Arzallus herritarra bedera-
tzigarren izan zen (14.28).

Abuztuko lehen proba, Txingu-
diko badiako itsas zeharkaldia 
hilaren 9an jokatu zen eta horre-
tan Joseba Egia herritarrak par-
te hartu zuen (39.55). 

Sei egun geroago, hilaren 15ean, 
bero izugarriarekin Paseo Berri-
ko igerialdia lehiatu zen. Egia 
bera (41.19) eta Laura Arroyo 
(49.25) izan ziren herritarren artean 

lehenak. Buruntzaldea IKTko Igor 
Amantegi (47.53) eta Manu Santos 
(55.01) kideek ere amaitu zuten 
proba. 

Hilabeteari amaiera emateko, 
hilaren 31n, Donostiako Irlako 
igeriketa zeharkaldiari egin zioten 
aurre igerilariek. Itsaso zakarra 
eta olatu handiak zeudenez, ibil-
bidea Kontxako badiara mugatzea 
erabaki zuten antolatzaileek. Bu-
runtzaldea IKTko Amantegik 57.18 
marka egin zuen helmuga; Laura 
Igea ere izan zen lehian (01.03.45).

Eta hil honetan ere izan da 
probarik. Zehazki, hilaren 13an, 
Kontxa Badiako Igerialdia. Itsas 
mugitua izan zen badian; hala 
ere, herritar talde bat izan zen 
igerian eta guztiez artean, Bu-
runtzaldea IKTko Borja Apezte-
giak modalitate honetan egin 
zuen debuta. Egia (32.27) eta 
Arroyo (38.43) izan ziren lehen 
lasarteoriatarrak helmugan; ger-
tu izan ziren Buruntzaldea IKT-
ko Kimetz de La Cruz eta Mario 
Amantegi (33.17).

Igerilekuko lehiaren zain
Hilabete honetan berriro igeri-
lekuko babesera itzuli dira Bu-
runtzaldea IKTko igerilariak. 
Astelehenetik ostiralera, adin 
ezberdinetako kirolariak lanean 
dira Maialen Chourraut kirolde-
giko igerilekuan. 

Taldearekin bat egiteko auke-
ra ere badute oraindik haur, 
gazte, heldu edo master mailako 
herritarrek. Izen ematea edo en-
trenamendu saioen informazio 
gehiago igeriketa taldearen web-
gunean eskuratu daiteke.

Txintxarri
Ostadar Saskibaloia saileko or-
dezkariek ez zuten zorterik izan 
denboraldiko lehen jardunaldian. 
Donostiako SaskiAxular Izabu-
ru eta Yoga Shala Askatuak 
taldeek garaipeneko puntuak 
lortu zituzten Maialen Chourraut 
kiroldegian; kadeteen kasuan, 
bi tantoren aldearengatik.

Junior Errendimendu taldea 
izan zen lehena kantxara atera-
tzen hilaren 13an; Xabier Altu-
na herritarrak zuzendutako 
SaskiAxular Izaburu taldea izan 
zuen aurkari. 

Hasieratik erasoan zein defen-
tsan sendo agertu zen Donostia-
ko taldea; 0-8 aurreratu zen lehen 
minutuetan. Aurkariak geratze-
ko ahaleginak egin zituzten 
Gonzalo Alvitek zuzendutako 
jokalariek baina SaskiAxularrek 
hutsuneak bilatu eta 12-25 amai-
tu zen lehen laurdena. 

Bigarren laurdena ere borro-
katua izan zen. Donostiako tal-
deak ez zituen pertsonalen ma-
rratik izan zituen aukerak ongi 
baliatu eta etxekoek 13-11 par-
tziala egitea lortu zuten.

Atsedenaldiaren ostean, aldiz, 
Saski Axularrek hartu zuten 
berriro jokoaren kontrola; ez 
zuen hutsik egin biko edo per-

tsonaleko jaurtiketetan eta etxe-
koen erasoak ongi moztu zituen. 
Ondorioz, urdin-beltzek puntu 
gutxi batzuk egin ahal izan zi-
tuzten eta 40-87 amaitu zen neur-
keta.

Azken laurdena
Kadete Errendimendu Urrea 
mailako taldeari, aldiz, eskue-
tatik egin zion ihes garaipenak 
hilaren 14an. Ederki borrokatu 
zuten Jonatan Reinok zuzendu-
tako jokalariek Yoga Shala As-
katuak taldearen aurka, baina 

donostiarrek 43-45 irabazi zuten 
neurketa azken laurdenean.

Estu joan ziren bi taldeak mar-
kagailuan; tanto bat edo biko 
aldea izan zuen herriko ordez-
kariak (9-8, 16-15 eta 28-26). 

Azken hamar minutuetan, 
ordea, indartsu atera ziren do-
nostiarrak eta markagailuari 
itzulia eman zioten, bi puntu 
aurretik jarrita. Askatuak-ek 
errenta mantentzeko lan egin 
zuen eta nahiz eta urdin-beltzak 
neurketa berreskuratzen saiatu, 
ezin izan zuten.   

Junior Errendimendu taldeak ezin izan zuen SaskiAxular Izaburu garaitu. TXINTXARRI

Ostadarreko taldeek, 
lehen jardunaldian kale
Junior Errendimendu zein Kadete Errendimendu Urrea taldeek ezin izan dituzte euren 
aukariak gainditu. SaskiAxular nagusi izan da junior mailako lehian. Kadeteek, aldiz, 
neurketa borrokatua jokatu dute eta azken laurdenean bi punturengatik ihes egin die partidak

Txintxarri
RACVN Kopa amaierara iristen 
ari da. Uztailaren 26an eta 27a, 
Ultzaman (Nafarroa) lasterketa 
izan zen eta lehiaketan parte 
hartzen duten ibilgailuak bildu 
ziren; horien artean, Ford Focus 
mailan, Ekaitz Kortajarena eta 
Beth Ancizar herritarrak. Sei-

garren postuan izan ziren euren 
mailan.

Ultzamako Lur Eremu VI. 
proban, 7 kilometroko hiru ere-
muri egin behar izan zieten 
aurre parte hartzaileek. Herri-
tarrek saioz saio euren denbora 
hobetzen joan ziren (05.42,7, 
05.36,2 eta 05.28,9) eta hiru zatien 

neurketak gehituta (16.47,8) eu-
ren mailako sailkapenean sei-
garren izan ziren.

Azaroan lehiatuko den Core-
llako (Nafarroa) azken probaren 
zain; kopako sailkapen oroko-
rrean zazpigarren postuan dira 
Kortajarena eta Ancizar.

Jaizkibel igoera
Mendi igoeren mailan, aldiz, 
Aitor Manso herritarrak hitzor-
dua izango du hilaren 21ean; 
Jaizkibel igoera. 

Herritarra gogotsu dago eta 
azken saioen modura podiume-
ra igotzeko borrokatuko da.

Kortajarena eta Ancizar 
seigarren izan dira Ultzaman
Lur Eremuko RACVN Kopako azken proba azaroaren 
8an jokatuko dute herritarrek Corellan (Nafarroa)

Judokak, 
lan eta lan
Lasarte-Oria Kirol Elkarteko judokak 
lan eta lan ari dira urrian hasiko den 
lehiaketa denboraldia prestatzen. 
Horietako batzuek, ohiko 
entrenamenduez gain, Euskadiko 
federazioak antolatutako saio 
berezietan ari dira parte hartzen. 
Hilaren 13an, Ane Linazasoro, Ariane 
Luis eta Suhar Aristegui Anoetan 
(Donostia) izan ziren euren borroka 
teknikak hobetzen.

LOKE JUDO

Txintxarri
Gipuzkoako futbol denboraldia 
hilaren 14ko asteburuan hasi 
bazen ere, Lasarte-Oriako talde 
federatuek hurrengo bietan 
emango diote hasiera lehiari. 
Herriko kirol elkarteetako tal-
deen gehiengoak hilaren 21eko 
asteburuan jokatuko dute lehen 
jardunaldia; Jubenil eta Kadete 
I. Mailako ordezkariek, aldiz, 
hilaren 28koan.

Ondoko koadroan ikus daitekeen 
modura, Ostadar SKTk Ohorezko 
Erregional mailatik Kadetera 
hamar talde izango ditu aurten 
martxan. Urdin-beltzek ez dute 
ordezkarik izango Kadeteen Go-
rengo Mailan, baina gainerako 
kategorietan talde bana izango 
du eta kadeteetan hiru; bi muti-
lena eta bata neskena.

Texas Lasartearra CF taldeak 
berrikuntza bat du aurtengo den-
boraldian. Aurreko sasoian Ju-
benil I. Mailako taldeak lortuta-
ko igoerari esker, aurten lau 
talde izango dituzte lehian txu-
ri-urdinek. Hortaz, Erregional I. 
mailan, Jubenilen Gorengo Mai-
lan, Jubenilen I. mailan eta Ka-
dete I. mailan izango dira lehian.

Eta aurten herriko taldeen ar-
teko derbiak maila bakarrean 
izango dira liga erregularrean, 
Kadete I. Mailan. Ostadar C eta 
Texas Lasartearra CF taldeek 

bat egin dute zazpigarren mul-
tzoan; elkarren arteko lehiarekin 
hasiko dute liga hilaren 28an.

Bien bitartean, ligari hasiera 
emateko Oiartzun, Hondarribia, 
Donostia eta Antzuolara bidaia 
egingo dute herriko ordezkarie-
tako batzuk. Ostadar SKTko hiru 
talde izango dira bakarrik etxean 
jokoan Erregional I. mailako ki-
deek Gure Txokoa izango dute 
aurrez aurre, Jubenil Gorengoak 
Hondarribia eta Ohorezko kade-
teak Euskalduna. Guztiak garai-
penaren bila aterako dira zelaira, 
horrek denboraldia indarrez 
hasteko balioko baitie. 

Erregional I. Mailako taldeen arteko derbiko irudi bat. TXINTXARRI

Herriko futbol taldeak, 
hasierako txistuaren zain
Ostadar SKT eta Texas Lasartearra CFko talde federatuek denboraldiari hasiera 
emango diote. Urdin-beltzek hamar talde izango dituzte lehian; txuri-urdinek, aldiz, 
lau. Izan ere, Texasek Jubenil Gorengoen mailan izan du ordezkaria lehenengoz

Makilak hartu 
dituzte
Ostadar Ipar Martxako kideak lanean 
dira; hilaren 12an ikasturteko lehen 
saioa egin zuten. Hemendik ekainera 
bitarte ostegunero batuko dira 
entrenamenduak egitera, 19:00etan. 
Aurten teknifikazioa eta pilatwalk 
txandakatuko dituzte hitzorduetan. 
Irailean zehar, Alex Ramosek 
zuzenduko ditu saioak. Hilaren 
amaieran, Mugikortasun Asteko 
jardueretan parte hartuko du taldeak.

OSTADAR IPAR MARTXA

Jon Martin herritarrak 20 urtez 
azpikoen Munduko txapelketan 
parte hartzeko deia jaso du. 
Espainiako selekzioak Txilen 
jokatuko den lehiaketan parte 
hartuko duten 21 jokalarien 
zerrenda aurkeztu du eta 
Realeko defentsa barnean da. 
Hilaren 27tik urriaren 19ra 
jokatuko da lehia eta Espainiak 
Maroko (hilak 28), Mexiko 
(urriak 1) eta Brasil (urriak 4) 
izango ditu aurkari lehen fasean. 
Hilaren 22an bidaiatuko du taldeak Txilera.

Ez da ezustekoa; hilaren 1etik 7ra selekzioak txapelketa 
prestatzeko Parisen (Frantzia) egin zuen egonaldian eta 
lasarteoriatarra bertan izan zen lanean. Entrenamendu saioez 
gain, bi neurketa ere jokatu zituzten talde galiarraren aurka 
Clairefontainen. Lehen neurketan hamaikakoan izan zen herritarra 
eta bigarren zatian atera zen zelaitik; 0-2 galdu zuen. Bigarrenean 
aulkian egon zen.

Real Sociedadeko jardunari dagokionez, ligako lau jardunaldi 
jokatu dira eta etxeko bi partidetan Sergio Franciscok 
aukeratutako jokalarien zerrendan izan da Martin. Abuztuaren 
24an, hamaikakoan izan zen herritarra. Anoetan Espanyolen aurka 
jokatutako neurketan aukako 0-2ko markagailua binako 
berdinketa bihurtu zuten txuri-urdinek. Hilaren 13an, aldiz, Real 
Madrid izan zen aurkaria eta aulkian izan zen Lasarte-Oriako 
defentsa.

Martin, jokoan. REAL SOCIEDAD SAD

Martin, Munduko txapelketara

Ohorezko Erregionala
• Ostadar SKT 

Gorengo Maila
• Ostadar SKT - 1. multzoa 

Erregional I. Maila
• Ostadar SKT - 1. multzoa
• Texas Lasartearra CF -  

2. multzoa 

Ohorezko Jubenil Maila
• Ostadar SKT - 2. multzoa 

Jubenilen Gorengo Maila
• Ostadar SKT - 1. multzoa 
• Texas Lasartearra CF -  

2. multzoa

Jubenilen I. Maila
• Ostadar SKT - 6. multzoa
• Texas Lasartearra CF -  

5. multzoa

Ohorezko Kadete Maila
• Ostadar SKT - 3. multzoa

Kadete I. Maila
• Ostadar SKT B - 6. multzoa
• Ostadar SKT C - 7. multzoa
• Ostadar SKT (neskak) -  

4. multzoa
• Texas Lasartearra CF -  

7. multzoa

Herriko taldeen mailak eta multzoak

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 
euro. Ez da alokatzen. Interesa 
duenak dei dezala 658 08 93 80 
zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

ERRENTAN HARTU
Sasoeta auzoan aparkaleku bila 
nabil, printzipioz alokairuan. Marra 
batekin nahiko dut baina beste au-

keretara irekia nago. Harremaneta-
rako deitu 658 74 70 21.

Herri erdigunean garaje bat alokai-
ruan hartzeko prest nago. Harrema-
netarako zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

LANA

ESKAINTZA
Interna modura lan egiteko pertsona 
behar dugu, Soziosanitario tituludu-
na. Interesa duenak dei dezala: 685 
70 44 40 edo 635 20 73 86.

ESKARIA
Lan bila nabil. Externo edo orduka 
izan daiteke. Lasarte-Oria edo Usur-
bilen. 663 49 98 41.

Etxeko garbiketa lanak egiteko es-
kaintzen naiz. Esperientzia eta infor-
meak ditut. 687 35 50 95.

Interna gisa lan ugari egiteko prest 
nago, besteak beste, adineko per-
tsonak zaintzeko. Harremanetarako, 
613 95 31 26.

Externa moduan lan egiteko prest 
nago, 09:00etatik 16:00etara. Do-
kumentazio guztia eguneratuta dut. 
Harremanetarako, 623 72 00 61.

Interna edo externa moduan lan 
egiteko prest nago. Esperientzia eta 
gomendio gutuna ditut, baita diploma 
soziosanitarioa ere. 618 81 43 63

BESTELAKOAK

SALEROSKETA
Jeep Grand Cherokee Limited da 
kotxearen modeloa. Oso ongi zaindu 
dugu, garajean gordeta. 182.000 
kilometro ditu, berrikuspena eta IAT 
azterketa egin berri. Diesela da eta 
automatikoa Prezioa, 13.500 euro.

AZOKA TXIKIA
OSTIRALA, 19 	 DE MIGUEL

LARUNBATA, 20 	 ORUE

IGANDEA, 21 		 ORUE

ASTELEHENA, 22 	 LASA

ASTEARTEA, 23 	 GIL

ASTEAZKENA, 24 	 ACHA-ORBEA

OSTEGUNA, 25 	 KNIESE

'URTE OSOKO GUARDIAK'
Informazio gehiago www.cofgipuzkoa.com webgunean eskuragarri.

GUARDIAKO FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia: Elkano kalea 9 behera, Hernani. 943-55 20 87

Mezu honen bidez nire haserrea 
adierazi nahi dut Lurraldebus-eko 
autobusetako erabiltzaile gisa. 
Aurreekotan kexak Udaletxera 
eta Lurraldebusera bideratu di-
tut baina ez dut inolako eran-
tzunik jaso izan. Donostian lan 
egiten dut eta normalean auto-
busa hartzen dut gertutasuna-
gatik. Busa 07:00 eta 07:30etako 
ordu tartean hartzen dut.

Lotsagarria da nola eramaten 
gaituzten busean, sardinas en lata 

ematen dugu: Tolosatik datorrena 
(BU07), Andoaindik datorrena 
(BU03), Ospitalera doana (BU02), 
Amaratik doana (BU04).

Oporrak bukatuta eta ikastur-
tea hasita, oraindik okerragoa 
da. Ezin al dituzte puntako or-
duetan zerbitzu gehiago jarri? 
Gainera, erabiltzaile askok busa 
erabiltzeari utzi diote arrazoi 
horrengatik eta trena hartzea 
erabaki dute etxetik zein lanetik 
urrutiago egon arren. Horiek 

ez dituzue bus geltokian topa-
tuko... Autobus konpainiaz al-
datu zutenetik, Lasarte-Oriako 
biztanleak galtzen atera gara. 
Lehen, ordu puntualetan Lasar-
te- Oria bertatik ateratzen ziren 
busak geneuzkan eta aldaketa-
rekin zerbitzu horiek desagertu 
egin ziren. Orain, berriz, Andoain 
eta Tolosatik ateratzen dira guz-
tiak eta Lasarte-Oriara beteta 
iristen dira. Sartzea lortzen ba-
dugu beti zutik joatea tokatzen 
zaigu... Badakit jende gehiagok 
ere idatzi duela udalera eta Lu-
rraldebusera eta erantzuna ber-
dina izan da.

Lurraldebus-en zerbitzuarekin haserre

KONSUELO IRAOLA MAEZTU

ESKUTITZA

KOMIKIA

ZORION 
AGURRAK

Manex
Irailaren 17an 3 urte 
bete zenituen eta 
primeran ospatu 
genuen. 
Txokolatezko eta 
pizzazko muxu asko 
familia osoaren 
partez.

Zorion itzazu urteak bete, ezkondu berri, jaioberri edo 
urteurrena bete duten lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik ez 
baduzu izena eman.
· Zehaztutako datan 
argitaratuko da 
webgunean eta 
ostiralean paperean.

Posta elektronikoa 
· Mezua bidali 
txintxarri@ttakun.eus 
helbidera, eta idatzi: 
izen-abizenak, 
urtebetetze eguna, 
urteurrenaren data edo 
ezkontzaren data eta 
nahi duzun testua.

Urte askotarako!

 OSTEGUNEKO 16:00AK ARTE 
JASOKO DITUGU



ZERBITZUAK   15TXINTXARRI ALDIZKARIA  2025-09-19 Ostirala

OSTIRALA 19
DONOSTIA Zinema
Inge Mendioroz Ibañez herritarrak 
zuzendutako Lurdes Iriondo, ez gera 
alferrik pasako filma estreinatuko 
dute Donostiako Zinemaldiko 
Zinemira sailean. Lasarteoriatar 
gehiagok parte hartu dute: Idoia 
Garzes Aldazabal (gidoigilea eta 
narratzailea), Nagore Llorens Garcia 
(narratzailea), Intza Alkain Ibarguren 
(aktorea) eta Julen Basterra 
Garmendia (gitarra doinuak). Egileek 
lana aurkeztuko dute, eta, proiekzioa 
amaitzean, solasaldia egingo dute.
Donostiako Principe zinema 
aretoa, 16:00etan.

LASARTE-ORIA  
Mugikortasun Astea
Jarri zure bizikleta prest MUGIrekin 
ekimena aurrera eramango dute 
Gipuzkoako Foru Aldundiak eta 
Lasarte-Oriako Udalak. Ibilgailu horiek 
errebisatu eta konpondu nahi dituzten 
herritarrek furgoneta-tailerrera joan 
eta MUGI txartel pertsonalizatua 
erakutsi beharko dute.
Kalbario bidea, 16:00etatik 
20:00etara.

LASARTE-ORIA Azoka
Udalerria Erdi Arora itzularaziko 
duen IX. Xacobeo azoka hasiko da. 
Iluntzera arte ehun artisau postu 
baino gehiago ikusi ahalko dituzte 
herritarrek, eta baita tailer eta 
emanaldiez gozatu ere.
Okendo plaza eta inguruak, 
17:00etatik aurrera.

LASARTE-ORIA Ospakizuna
Ama Brigitarren komentuak 350 
urte bete dituela ospatzeko, Oiaso 
Boskoteak euskal musikan 
oinarritutako kontzertua emango 
du: Ez dago gure artean pestarik, 
musikarik gabe. Sarrera doakoa 
dela jakinarazi dute antolatzaileek.
Brigitarren komentua, 19:00etan.

LASARTE-ORIA Literatura
Aiora Arrese Aierbe idazle herritarrak 
Perdida encontrándome poema 
liburua aurkeztuko du. Nahia Sillero 
aktore, idazle, dramagile eta eszena 
zuzendaria izango du lagun.
Kultur etxeko hitzaldi aretoa, 
19:00etan.

LARUNBATA 20
LASARTE-ORIA Topaketa
San Sebastian Circuit Spirit 
ekimenak zortzigarren rallya 
egingo du eta auto klasiko ugarik 
udalerria zeharkatuko dute alderik 
alde, Hipodromo etorbidetik 
Zirkuitu ibilbideraino.
Herrian barrena, 10:45ean.

LASARTE-ORIA Azoka
Udalerria Erdi Arora itzularaziko 
duen IX. Xacobeo azokaren 
bigarren eguna izango da.
Okendo plaza eta inguruak, 
10:30etik aurrera.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

LASARTE-ORIA Ospakizuna
Ama Brigitarren komentuak 350 urte bete dituela ospatzen jarraituko dute 
gaur (hilak 19) eta bihar (hilak 20). Musika emanaldiekin eta elizkizun 
batekin itxiko dute egitaraua antolatzaileek.
Hilaren 19a eta 20a, goizez zein arratsaldez, komentuan.

LASARTE-ORIA Ospakizuna
Ama Brigitarren komentuak 350 
urte bete dituela ospatzeko, ekimen 
hauek egingo dituzte:
10:00etan, diana, Hamaika Doinu 
Lasarte-Oriako Txistularien 
Taldearen eskutik.
11:00etan, ospakizun erlijiosoa. 
Elizbarrutiko gotzainak gidatuko du 
elizkizuna eta Alboka Abesbatzak, 
Donostiako Santa Maria Basilikako 
organista Ana Belen Garciak, Erketz 
EDTk eta Zero Sette Akordeoi 
Orkestrak parte hartuko dute.
Ama Brigitarren komentua, 
10:00etatik aurrera.

IGANDEA 21
LASARTE-ORIA Azoka
Udalerria Erdi Arora itzularaziko 
duen IX. Xacobeo azokaren azken 
eguna izango da.
Okendo plaza eta inguruak, 
11:00etatik aurrera.

ASTELEHENA 22
LASARTE-ORIA Musika
Ikasturte berriari ekingo dio Alboka 
Abesbatzak. 16 eta 60 urte arteko 
herritarrak gonbidatu ditu taldearen 
entseguetako batera joan eta 
beraien lana ezagutzera. Astelehen 
eta ostegunetan elkartuko dira, 
20:00etatik 21:30era arte aritzeko.
Mirentxu, 20:00etatik 21:30era.

ASTEAZKENA 24
LASARTE-ORIA Solasaldia
Ikasturte berriari ekingo dio 
Borobilean Elkarteak: heziketa 
izango dute hizpide. Amaiurko 
Eskolako zuzendari Nora Salbotx 
Alegria, Lizarrako Plisti Plasta 

familia eta jolasgunearen sortzaile 
Txusma Azkona Mendizabal eta 
Amassorrain ikastolako zuzendari 
Maider Izagirre Txoperena 
gonbidatuko dituzte.
Oriarte Landaberri institutua, 
19:00etan.

OSTIRALA 26
LASARTE-ORIA Mugikortasun 
Astea
Europako Mugikortasun Astearekin 
bat egin du Lasarte-Oriako Udalak. 
Hauek dira iragarri dituen ekimenak:
11:00etan, Ondo Ibili egitasmoaren 
barruan paseo osasuntsua emango 
dute, Okendo plazatik abiatuta.
16:30etik 20:00etara, bigarren 
eskuko bizikleten azoka, Okendo 
plazan. Beharrezkoa da aurrez izena 
ematea (943-67 02 49 telefonoan 
edo www.merkabi.eus atari 
digitalean) eta ez dute onartuko 600 
euroko salneurria baino garestiagoa 
duen ibilgailurik.
17:00etatik 19:30era, tailerrak 
gaztetxoentzat. Txirringaren txirrinak 
atontzeko saioa egingo dute, eta 
ostean, hori etxera eramango dute. 
Irakurketa txokoa ere izango dute.
17:00etatik 19:30era, jolasak 
kalean; Okendo plazan eta Kale 
Nagusian.
18:00etan, ipar martxa saioa, 
Ostadar SKTren eskutik.
Herrian barrena, 11:00etan hasita.

LASARTE-ORIA Solasaldia
Autodromo ekimenaren barruan, 
Lasarteko arte eszena: erronkak, 
oztopoak eta helburuak mahai 
ingurua antolatu dute gai horrekin 
arduratuta dauden zenbait gazte 
lasarteoriatarrek. "Kuriositatea" 
duen edonor gonbidatu dute 
bertaratzera.
Antonio Mercero aretoa, 18:30ean.

